
bréngen. Mir kéinten natierlech higoen an
nach eng Kéier 100 ,Dingoen” kafen, dann
hatte mer och esou vill Suen ausginn, mé da
waren null Euro vun all deene Suen zu Létze-
buerg bliwwen.

Hei bleiwen déi Suen zu Létzebuerg, well et
Létzebuerger Firme sinn, déi dee Satellitt
waéerte lancéieren a bedrelwen grad wéi mer
dat an all deene Projeten, déi mer soss nach hei
decidéiert hunn, gemaach hunn, mat Excep-
tioun vun dem A400M, wou ech lech jo
d’lescht Woch recht ginn hunn, wou mir déi
Eenzeg eigentlech heibanne waren, Har Baum,
déi net ganz begeeschtert vun deem Projet wa-
ren, well deen ebe kee Retour économique op
Létzebuerg huet a well dat Ausgabe sinn, dei
ech, wann ech deemools d'Decisioun hatt mis-
sen huelen, net esou getdtegt hatt.

Ma dat heiten ass awer de Contraire. Hei ass e
Projet, dee gebraucht gétt. Dat ass e Projet,
dee mir kénne selwer maachen, et ass ee Pro-
jet, deen den Entreprisen zu Létzebuerg waert
Optrég ginn. An nach eng Kéier, hei geet et
just ém Imagerie, et geet also net drém, Panze-
ren ze bauen oder soss iergendwelch Ristung-
sindustrien hei zu Létzebuerg opzebauen. An et
ass nach esou, dass bei deem Projet déi Biller,
déi mer maachen, och kénne kommerziell ver-
went ginn, dass mer also mat deem Beo-
bachtungssatellitt och kénnen e ganz normale
Business maachen, wéi dee vu villen Honnerten
anere Satellitten haut gemaach gétt ouni eng
Diskussioun.

Ech wéll awer och op dee Virworf agoen, dass
dee Plan directeur, wou ech lech deslescht sot,
dass dee géif am Regierungsrot ugeholl ginn, a
wou ech gesot hunn, dass et keng weider
Erhéijunge vum Defensebudget iwwert dat
eraus gétt, wat zu Wales 2014 decidéiert ginn
ass, naamlech dass mer géife bis 2020 eise
Budget vun der Defense vun 0,4 op 0,6%
erhéijen, wuel wéssend, dass mer theoretesch
missten op 2% goen. Ma do hu mer als Re-
gierung kategoresch gesot, dass mer dat net
waerte maachen.

An Dir zitéiert vun deem Regierungsrot, wou
dee Plan directeur ugeholl ginn ass. Ech weess
net, wien lech dat Dokument zougespillt huet,
wat scheinbar soll am Regierungsrot ugeholl gi
sinn. Ech kann lech just soen, dass et eng al
Versioun war, aus deem einfache Grond, well
ech dé Augmentatioun, déi an deem Doku-
ment virgesi war, erausgestrach hunn. An de
Regierungsrot huet also ganz kloer dat ugeholl,
wat ech dem Regierungsrot proposéiert hunn,
naamlech ze soen, mir hunn en Engagement
fir vun 0,4 op 0,6 bis 2020 an d’Luucht ze
goen. Dat ass alles! Méi wait geet déi heite Re-
gierung net.

An ech mengen, et ass un enger nachster Re-
gierung ze decidéieren, ob se nach wéllt wei-
der Schrétt maachen oder net. Dat, a genee
dat an ndischt méi, ass dofir an deem Regie-
rungsrot decidéiert ginn. An deen Text, deen
Dir dann do hutt, ass mat Sécherheet net deen,
deen duerch de Regierungsrot gaangen ass,
well ech ebe genee deéi dote Passagen
erausgestrach hunn. Also kénnt Der net dar
heite Koalitioun virwerfen, se géif dat eent soen
an dat anert maachen.

An och fir dat, wou Der ugeschwat hutt vum
Premierminister, dass hien en Tweet gemaach
hatt - oder wat et och émmer war -, dass mer
géifen op 2% goen, mengen ech, neen,
mengen ech net némmen, weess ech, dass et
entweder schlecht geschriwwe war oder e Mal-
entendu. Ma wahrscheinlech ass et e Malen-
tendu, well et schlecht geschriwwen ass, well
de Premierminister selwer a menger Préasenz
och dem Har Trump an all deenen aneren
NATO-Partner gesot huet, dass Létzebuerg net
amstand ass an och net wdert akzeptéieren,
sain Defensebudget op 2% eropzehiewen. 2%
vun eisem PIB wadren 10% vun eisem Budget.
Ech gesi beim beschte Wéllen net, wéi mir esou
vill Suen an eng Arméi mat 850 Milliounen,
neen, 850 Mann, net Milliounen, sollen inves-
téieren, geschweige dann, dass mer dat iwwer-
haapt jee wélles hatten.

Dofir, gleeft mer: Dat, wat hei géllt, ass dat,
wat gesot ginn ass, souwuel an der NATO wéi
och dat, wat am Regierungsrot virun enger
Woch zu deem Sujet ugeholl ginn ass. Voila.

Dat gesot, soen ech awer all deenen, déi dee
Projet hei énnerstétzen, ee grousse Merci.

B M. Mars Di Bartolomeo, Président.-
Merci och. A mir géifen dann iwwert de Pro-
jet... Jo, entschéllegt, Har Baum.

B M. Marc Baum (déj Lénk).- Merci, Har Pre-
sident. Ech wollt nofroen, ob ech dat da rich-
teg verstanen hunn. Dat heescht, an deem

Plan directeur, deen am Regierungsrot ugeholl
ginn ass, dee jo dann definitiv en anert Doku-
ment ass wéi dat, wat ech hei leien hunn, an
deem Plan directeur, sot Dir, geet bis 2025 de
Budget vun de Militirdepensen net iwwer
0,6% eraus.

B M. Etienne Schneider, Ministre de la Dé-
fense.- Et ass esou, dass mat deem Plan direc-
teur mir eis jo engagéiert hu vis-a-vis vun der
NATO, fir bis 2020 vun 0,4 op 0,6% an
d’Luucht ze goen. Dee Plan, 'déi ngnes direc-
trices, déi mer hunn, gi bis 2025. Okay?

Elo ass et esou, dass et eng Evidenz ass, dass
een dat Lach vun 2020 bis 2025 och muss
budgetiséieren. Mir hunn als aktuell Regierung
dat elo net méi gemaach, well mir soen: Dat
do ass eng Ausgab, déi eng Regierung ab 2020
muss maachen. Also, déi nachst Regierung,
egal wéi se dann ausgesdit, muss do hir Decl-
sioun huelen. An et ass net un déser Regierung,
fir iwwer 2020 eraus nach Engagementer ze
huelen. Dofir sti mir dozou. Mir maachen déi
0,4 op 0,6 bis 2020 an déi nachst Regierung
waert da spéitstens an hirem Regierungsaccord
oder eben duerno am Laf vun hirem Mandat
Decisioune mussen huelen, wéi et dann déi Jo-
ren duerno weidergeet, ob dat no uewe geet,
no énne geet oder parallell bleift, wéi et ass.
Ma dat ass net méi d’Aufgab vun dar aktueller
Regierung. Ech mengen, dat war extrem onfair,
wann eng aktuell Re%ierung géif Ausgabe bis
2025 plangen, déi se haut net muss plangen.

B M. Gast Gibéryen (ADR).- Oh, dat hutt
Der awer gemaach!

B M. Mars Di Bartolomeo, Président.-
Merci. Mir géifen dann elo iwwert de Projet
7264 ofstémmen.

Vote sur I'ensemble du projet de loi 7264 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d‘Procuratiounen. An
d’Ofstémmung ass eriwwer.

58-mol Jo, 2-mol Neen. Domat ass de Projet
ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
M. Aly Kaes, Mme Claudine Konsbruck, M. Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Gilles Roth, Marco Schank, Marc Spautz,
Serge Wilmes, Claude Wiseler, Michel Wolter et
Laurent Zeimet (par M. Laurent Mosar);

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;,

MM. André Bauler, Gilles Baum, Mme Simone
Beissel, MM. Eugene Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (M.
Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini (par Mme Viviane Loschetter);

MM. Gast Gibéryen, Fernand Kartheiser et Roy
Reding.

Ont voté non: MM. Marc Baum et David Wagner.
Ass d’Chamber bereet, d'Dispens ze froen?
(Assentiment)

Merci. Dann ass dat esou decidéiert.

A mer ginn zum néchste Punkt iwwer, dem
Projet de loi 7303 betreffend den Numm vun
der Hotelschoul an nach e puer aner Saachen.
An d’Wuert huet den Har Gilles Baum.

I
10. 7303 - Projet de loi

1° portant sur l'organisation et le
fonctionnement du Lycée technique
hételier Alexis Heck et

2° modifiant la dénomination du ly-
cée

Rapport de la Commission de I'Education
nationale, de I’Enfance et de la Jeunesse

B M. Gilles Baum (DP), rapporteur.- Merci,
Har President. Mir géifen dann nach de Métteg
e klengen Tour bis op Dikrech maachen an de
Lycée technique hotelier Alexis Heck. Den
Numm vun dar Schoul, dee wdert ofgednnert
ginn, an zwar waert déi Schoul ab der Rentrée
4Ecole d'hotellerie et de tourisme du Luxem-
bourg” heeschen, fir einfach emol méi kloer ze
maachen, wat an dar Schoul gemaach gétt,
wat an dér Schoul geléiert gétt, fir se méi be-
kannt ze maachen um nationalen an um inter-
nationalen Niveau, fir ze weisen, wat fir Forma-

tiounen ugebuede ginn a wat fir eng Beruffer
sech do hannendru verstoppen.

Annerunge gétt et natierlech och an der Orga-
nisatioun an am Fonctionnement. Esou waer-
ten d‘Missiounen erweidert ginn, wat d’Sec-
teure vun der Restauratioun, der Hotellerie an
dem Tourismus ugeet. De Rekrutement vum
Personal gétt méi flexibel, fir och ausldnnesch
Enseignanté kénne mat bdizehuelen, déi eng
geweéssen Expertise hunn op deenen dréi Ge-
bidder, déi ech lech elo just opgezielt hunn.

Virgesinn ass des Weideren, e Restaurant d'ap-
plication an en Hotel d‘application ze schafen,
wou da ka geléiert an och geschafft ginn. An
zu gudder Lescht waert e Conseil consultatif
d‘Schoul begleeden an iwwert d’Evolutioun an
d‘Erausfuerderunge vum Secteur vun der Ho-
tellerie a vum Tourismus an d’Bild setzen.

Awer der Rei no. Fir méi Visibilitéit a Kloerheet
waert am neien Numm vun der Schoul stoen,
wat do geléiert gétt, ndgamlech ,Hotellerie” an
,Tourisme”. Den Numm vum Restaurant vun
der Schoul gétt elo ,Restaurant Alexis Heck” an
net méi ,Restaurant an der Kéier”. Well et awer
net némmen theoretesch Coursé gétt, waert
déi nei Schoul och e Restaurant scolaire ubid-
den, e Restaurant d‘application mat verschid-
dene Servicer, wéi e Menu complet an e Menu
a la carte, en Hotel d‘application an och en In-
ternat.

Am Artikel 3 ginn déi verschidde Formatioune
beschriwwen. Am Moment kann een zu
Dikrech den DAP maachen als Restaurateur,
Hotelier-Restaurateur a Kach am  Régime
concomitant, an den Dipléme du technicien an
der Hotellerie an am Tourismus. Ab der Rentrée
2018/2019 waert am Enseignement secondaire
général eng nei Sektioun ,Gestion hoteliére et
touristique” geschaaft ginn.

Am Gesetzestext steet och, wat d’Schoul
ubidde kann, selon les besoins et les infrastruc-
tures: énner anerem e BTS, awer och Perfek-
tionementscoursen am Kader vun der Forma-
tion professionnelle, natierlech an de Gebidder
Restauratioun, Hotellerie an Tourismus, mam
Zil, fir de Label de qualité ze erreechen.

A fir déi Professionell, déi schonn am Beruff
schaffen, waéert et och méiglech sinn, fir de
Lifelong-Learning-Prozess fortzesetzen an do
verschidden Attestations de réussite ze kréie vu
spezifesche Formatiounen, déi et erméiglechen,
hiert professionellt Potenzial ze erweideren.

Wat d’Personal ugeet, wat an déser Schoul elo
Schoul hale kann, referéiere mer eis op d'Ge-
setz vum 26. Februar 2016, wat déi internatio-
nal éffentlech Schoul zu Déifferdeng ugeet.
D’Personal kann énner verschiddene Konditiou-
nen duerch Employéeén ergénzt ginn, déi
daerfe Schoul hale respektiv am sozioeduca-
tiven Encadrement tateg sinn oder am Doman
vun der Hospitalité an engem vun den EU-
Memberstaten, awer op d‘mannst fénnef Joer
professionell Erfahrung an deem Berdich mussen
hunn an op d‘mannst den Niveau B2 an enger
vun den dréi administrative Sproochen zu Létze-
buerg.

Dés Dispositioun dréit der Spezifissitéit vun der
Schoul Rechnung, fir Leit mat u Bord ze hue-
len, déi an de Berdicher Hotellerie, Tourismus a
Restauratioun Erfahrung hunn, a just an dése
Berdicher. Dat heescht, et geet drém, fir Spe-
zialiste mat u Bord ze zéien. All déi aner Facher,
wéi d’Mathematik, d'Sproochen, d‘Wéssen-
schaften énnerleien natierlech de Regelen, wéi
se an der Fonction publique applizéiert ginn.

Wat d’Administratioun ugeet, do waert dés
Schoul een Direkter hunn a maximal zwee Di-
recteurs adjoints a Fonctionnairen, an dee Staff
ka komplettéiert ginn duerch Fonctlonnalres-
stagiaires, Employéen oder Salariés de I'Etat.

Donieft gétt awer och e Conseil consultatif ge-
schaaft, wou Representanté vun de Ministeren
dra sinn, zwee Representanté vun der Educa-
tion nationale an ee vum Tourisme, ee Repré-
sentant national, deen aus der Restauratioun
an der Hotellerie kénnt, zwee auslannesch Ex-
perten an natierlech den Direkter vun der
Schoul. An dése Conseil consultatif soll aktiv un
der Entwécklung vun der Schoul matschaffen,
si aktiv begleeden. Dat geet iwwert d’Schreiwe
vun Avisen, awer och Konventiounen iwwert
d’Schoul, d’Formation continue, an natierlech
och d’Etid maachen iwwert d'Weiderentwéck-
lung vun der Schoul.

Voila! Mat der Emwandlung vun der Schoul
schafe mer e weidert Puzzlestéck an der Philo-
sophie ,énnerschiddlech Schoule fir énner-
schiddlech Kanner”. Et gétt elo méi Kloerheet,
wat an deene Schoule gemaach gétt. Et ass
och méiglech, eng méi gerziilten a besser For-
matioun unzebidden.

Domat géif ech ofschléissen an den Accord vun
der Demokratescher Partei zu désem Projet
ginn.

B Plusieurs voix.- Trés bien!

B M. Mars Di Bartolomeo, Président.-
Merci. Dann huet d’Wuert d’Madamm Martine
Hansen.

Discussion générale

B Mme Martine Hansen (CSV).- Merci, Har
President. Dir Dammen an Dir Haren, ech si
frou, datt dee leschte Gesetzesprojet, zu deem
ech dderf schwatzen an déser Legislaturperiod,
grad d'Hotelschoul ass. Als Direktesch vun der
Akerbauschoul hunn ech regelméisseg mat der
Dikrecher Hotelschoul zesummegeschafft, an
ech hunn dés Schoul émmer als eng ganz inte-
ressant, dynamesch Schoul empfonnt.

An ech soen dem Rapporteur, dem Har Baum,
och villmools Merci fir sdin ausféierleche Rap-
port. Ech wdert just op drdi Punkten agoen,
ech mengen, et ass scho bal alles gesot.

D’Gesetz gesiit elo offiziell e Restaurant d‘ap-
plication an och en Hotel dapplication vir. Dést
ass ausdrécklech ze begréissen, well d'Praxis ass
onentbehrlech fir d'Schiiler, ma awer genausou
onentbehrlech fir dEnselgnanten well ném-
men, wann d’Enseignanté regelméisseg mat
der Realitéit vum Terrain konfrontéiert sinn,
kenne se hire Beruff, bleiwe se um leschte
IStamd an némmen da kénne se gutt Schoul ha-
en.

Da kritt d’Hotelschoul elo och ee Conseil
consultatif. Als CSV soe mir, datt et immens
wichteg ass, datt d'Hotelschoul - awer net
némmen d‘Hotelschoul, mé u sech alleguerten
d’Schoulen - enk mat de Leit vum Terrain ze-
summeschaffen.

Dat soll elo iwwert dése Conseil consultatif ge-
schéien, ma et stellt sech awer d‘Fro, an déi Fro
stellt sech och d’Chambre des Salanes ob et
hei net zu Iwwerschneidunge kénnt vun den
Zoustdnnegkeeten téschent désem neie Gre-
mium, den Equipes curriculaires, dem Comité a
la formation professionnelle, dem Conseil na-
tional des programmes an der Cellule de déve-
loppement scolaire, dee jo och fir d’Schoulent-
wécklung zousténneg ass.

Ech soen et nach eemol: Als CSV hu mer eppes
géint en Usammele vun énnerschiddleche Gre-
mien mat vergldichbaren Aufgaben, a mir hof-
fen, datt d’Funktionement vun désem Conseil
consultatitif an Zesummenaarbecht mat de
besteeénde Gremien am A behale gétt.

Da gesait dést Gesetz och erém Derogatioune
vir, wat d’Personal ugeet. Als CSV versti mer,
datt et wichteg ass, exzellent Leit aus der Res-
tauratioun, der Hotellerie an den Enseignement
ze kréien. Mir verstinn och, datt et noutwen-
deg ka sinn, an deem Fall Derogatioune fir dés
speziell Leit virzegesinn, ma de Projet de loi ass
an deem Punkt zimlech vag formuléiert a léisst
ganz villes zou.

Am Artikel 5 steet dran, datt den normale Ka-
der vum Personal kéint komplettéiert gi mat
Employéen, déi d’Konditiounen, den Har Baum
huet se schonn opgezielt, gen‘en erféllen, am
Prinzip aus der EU, si hdtten do een Accés zu
enger Fonction enseignante oder Fonction
d’encadrement socio-éducatif oder soss eng
Funktioun am Beraich vun der Hospitalitéit, si
hatte fénnef Joer Beruffserfahrung an hatten e
B2 an engem vun eisen drdi administrative
Sproochen.

Dir Dammen an Dir Haren, hei steet net dran,
datt dés Ausnamen némme kéinte gemaach gi
fir Enseignanten aus dem Spezialberdich vun
der Restauratioun, Hotellerie, Tourismus. Neen,
hei steet dran, datt d'Hotelsschoul dés Aus-
name ka maachen, fir hire Personalkader am
Allgemengen ze erweideren. A wann dat
geweénscht ass, dann, denken ech, hatte mer
eng ganz breet Diskussioun misse féieren. An
da stellt sech natierlech och d’Fro: Wann déi
eng Schoul dat ka maachen, firwat net déi aner
Schoulen?

An ech muss lech soen, datt ech mat de
jeeweilegen Erkldrunge vum Ministére net ze-
fridde sinn. Ech krut, éischtens, bei der Presen-
tatioun gesot, dés Ausname waren definitiv just
fir d’Spezialenseignanté geduecht an et géif ee
kucken, fir den Artikel unzepassen, fir dat Ganzt
méi kloerzemaachen. Du war also nach jidd-
wereen der Meenung, datt et net kloer war.

An dar nachster Sitzung war awer keng Upas-
sung gemaach ginn. Vldicht war och gehofft
ginn, ech hatt et vergiess; hat ech awer net. Du
krut ech als Erklarung, de Ministére hatt een
Avis juridique, dee géif confirméieren, datt dés
Derogatioune just op Enseignanten aus de Spe-
zialberaicher géif zoutreffen.

Vu datt ech mer als Netjurist net konnt virstel-
len, wéi e Jurist genau dat do géif aus deem
ganz vagen Text erausliesen, hunn ech dann
dunn den Avis juridique gefrot. A wat ass ge-
schitt? Amplaz en Avis juridique ze kréien, krut
ech just eng schréftlech Erklarung vum Har
Meisch, wat mat dem Artikel gemengt war. Et
gétt also keen Avis juridique, deen u sech
d'Ausso vum Har Meisch géif beleeén. A genau
dat ass awer de Problem. Firwat huet den Har

Meisch net déi noutwendeg Upassunge ge-
maach, fir et kloerzestellen?

Mat désem Text ass elo villes machbar. A genau
wéinst désem Punkt hu mer eis Schwieregkeete
mam Projet de loi.

Op dar anerer Sait wésse mer awer och, wat fir
ustrengend Joren d‘Hotelsschoul hanner sech
huet. De Minister hat d’Schoul méi wéi ee Joer
laang am Ree stoegelooss. Dat ass net normal!
Méi wéi ee Joer laang hat de Minister keen
Direkter genannt fir d’Schoul, bis dann am Fe-
bruar d‘lescht Joer de Poste kuerzfristeg nach
eemol ausgeschriwwe ginn ass an du séier och
besat ginn ass.

An ech kennen, wéi gesot, déi Dikrecher Ho-
telsschoul scho méi laang. A gleeft mer et, dat
ass eng dynamesch Schoul, eng Schoul mat vill
Potenziall A wann d’Schoul net déi motivéiert
an engagéiert Enseignanten, Direktiounsequipp
a soss Personal an och Schiiler hatt, da wier se
net do, wou si elo ass. Dann hétt se net natio-
nal an international dee Ruff, dee se elo huet.
An duerfir waerte mer trotz eise Bedenken de
Projet de loi stémmen, fir d’Schoul net erém ze
bremsen.

An ech weénschen der Dikrecher Hotelsschoul
an hirer gesamter Equipp all Guddes.

B Plusieurs voix.- Tres bien!

B M. Mars Di Bartolomeo, Président.- Den
nachste Riedner ass den Har Gérard Anzia.

B M. Gérard Anzia (déi gréng).- Har Pre-
sident, als déi gréng begréisse mer aus-
drécklech, dass de Conseil consultatif do kénnt,
fir dat Zesummespill ze kréien téschent der Be-
ruffswelt an der Schoul, fir dass deen Austausch
do geschitt. An ech mengen, et ass och gutt,
dass an deem Projet de loi hei nei Weeér ge-
sicht ginn, wéi déi Schoul sech kann entwécke-
len, énner anerem mat dem BTS eben an der
Hotellerie an och am Tourismusberaich.

Mir sinn och der Meenung, dass et net anescht
geet, wann een e Spezialgebitt opbaut, wéi dat
am Tourismusberdich awer de Fall ass. An ech
selwer kann och soen aus dem Atert-Lycée
eraus, dass een heiansdo muss Leit rekrutéie-
ren, déi aus anere Beruffszweiger eriwwerkom-
men, an dass een natierlech soll drop oppas-
sen, dass déi déi noutwendeg Formatioun an
hirem Spezialgebitt hunn. An dofir menge mer,
dass et och net anescht geet, wéi esou e Rekru-
tement ze maachen.

Dann nach just e Wuert zum Numm vun der
Schoul. Am  Sproochgebrauch war et émmer
,d’Hotelsschoul”. An dass een awer doran ver-
stoppt den Tourismusberdich schonn émmer
enséignéiert huet an dass dat elo soll baikom-
men an d'Hotels- an Tourismusschoul soll ginn,
dat begréisse mer och ausdrécklech.

A vu dass se hiren Numm scho gednnert hunn
op hirem Internetsite, géifen déi gréng och elo
d’Zoustémmung zu désem Projet de loi ginn.
Voilal

B M. Mars Di Bartolomeo, Président.-
Merci. D'Madamm Tess Burton huet d'Wuert.

B Mme Tess Burton (LSAP).- Merci, Har Pre-
sident. Ech wéll dann awer och profitéieren, a
mengem Kolleeg Gilles Baum Merci soe fir sai
Rapport, deem am Fong ndischt méi baize-
fligen ass. Ech wéll awer trotzdeem nach eng
Kéier drun erénneren, dass mir eréischt d’lescht
Woch den zéngte Fénnefjoresplang vum Tou-
rismus heibanne gestémmt hunn. De Wirt-
schaftsminister wéert do 60 Milliounen Euro
zur Verfiigung stellen, fir den Tourismus ze pro-
mouvéieren an ze professionaliséieren.

Stéchwuert: Professionaliséieren. Et fankt do-
madder un, dass mer eise Schiiler eng gutt For-
matioun ubidden. An dofir kénne mer déi An-
nerungen, déi mat désem Gesetz hei gemaach
ginn, némme begréissen a ginn natierlech och
den Accord zu deem heite Projet. Voila!

B M. Frank Arndt (LSAP).- Tres bien!

B M. Mars Di Bartolomeo, Président.-
Merci. Den Har Kartheiser huet d'Wuert.

B M. Fernand Kartheiser (ADR).- Villmools
Merci, Har President. Merci un den Héar Baum
fir de Rapport. Mir hu wéi vill Leit hei am Land
e grousse Respekt virun der Hotelsschoul. Et ass
eng Schoul, déi souwuel hei am Land wéi och
am Ausland eng grouss Reputatioun huet, wou
och vill Leit aus dem Ausland heihinner kom-
men, fir hei forméiert ze ginn. Et ass also och
gutt, datt mer déi Schoul émmer weiderent-
wéckelen an um leschte Stand vun deem ha-
len, wat do néideg ass.

Et ass also e Gesetz, wat mir vum Prinzip hier
begréissen. Datt do elo do deen Hotel ass a
villes aneres, sinn ausgezeechent Iddien.

Wou mer e Problem hunn als ADR, dat ass mat
dér Iddi, datt elo kénnen an d’Fonction pu-
blique nees Leit opgeholl ginn, déi kee Létze-
buergesch kénnen an déi némmen eng vun
deenen dréi Verwaltungssproochen um Niveau

B2 musse kénnen. Et ass net déi éischte Kéier.
Mir hunn dat bal systematesch an déser Legis-
laturperiod gehat an enger ganzer Rei vu
Schoulen, souguer am Zentrum fir d’Létzebuer-
ger Sprooch. Mir sinn net domadder d’accord!

Ech weess, d'CSV huet elo argumentéiert, datt
se och net d‘accord ass an awer d'Gesetz
stémmt. Dat ass net dee Genre Lektiir vu Prin-
zipientrei, déi mir als ADR maachen. Mir wél-
len, datt déi létzebuergesch éffentlech Funk-
tioun |étzebuergeschsproocheg ass!

Wann Auslanner heihinner an d‘éffentlech
Funktioun wélle kommen, solle se Létzebuer-
gesch léieren. Dat ass genausou, wéi wann een
an der daitscher éffentlecher Funktioun wéllt
schaffen. Da léiert en Daitsch, oder an anere
Lanner. Dat ass eng Selbstverstandlechkeet.

Mir sinn och net dergéint, datt déi Leit, déi
heihinner kommen an déi Sproochekonditioun
nach net erféllen oder net wéllen, net kénne
Létzebuergesch Iéieren, wéi och émmer, datt si
énner engem anere Statut kénnen engagéiert
ginn - dat wier och kee Problem fir eis -, als
Consultant oder als iergendwéi eng Roll, datt
se kénnen enseignéieren an dar Schoul. Dat
war alles fir eis kee Problem, well mer agesinn,
datt et heiansdo gutt ass, héichspezialiséiert
Leit kommen ze loossen, au bénéfice des
éleves. Kee Problem!

Awer mir wéllen ee Prinzip kloer halen: Wien an
d’Létzebuerger Fonction publique kénne, muss
Létzebuergesch op deem héchsten Niveau
schwatze kénnen. Mir sinn elo an enger
Tendenz, wou mer net wéssen, wou se hiféiert.
Mir hunn eng Multiplikatioun vun esou Aus-
name schonn an déser Legislaturperiod gehat.
A mir als ADR stinn do kloer dergéint.

Mir waerten dést Gesetz mat aller Léift zur Ho-
telsschoul, mat allem, wat mer unerkennen u
Positivem an désem Gesetz dofir net matstém-
men.

Ech soen lech Merci.
B M. Roy Reding (ADR).- Tres bien!

B M. Mars Di Bartolomeo, Président.- Den
Har David Wagner huet d'Wuert.

B M. David Wagner (déi Lénk).- Merci, Har
President. Mir waerten eis bei désem Projet de
loi enthalen, allerdéngs net aus deene-
selwechte Ursaache wéi mai Virriedner elo. Et
sinn e puer Dispositiounen, déi eis awer stéie-
ren oder wou mer eis eng Partie Froe stellen,
notamment wat d’Stagiairen ugeet.

An der Hotelsschoul ass et jo esou, datt et grad
déi Schoul och ass, wou och de professionelle
Stage gemaach gétt. A mir bemangele genau-
sou wéi d’'Chambre des Salariés, datt awer wei-
derhin eng ganz Partie vu Sekuritéiten net ga-
rantéiert ginn. Et gétt sech beruff op d'Ge-
setzgebung vun der Formation professionnelle.
Et gétt jo an den Tuyauen e Gesetz, dat juste-
ment soll dat iwwert de Stage regelen, dat den
Aarbechtsminister Nicolas Schmit deposéiert
huet, allerdéngs relativ spéit am Laf vun déser
Legislaturperiod, soudatt et wahrscheinlech
och nach net wéert duerchkommen.

Dovunner ofgesinn, ass dee Projet de loi och
nach ganz kritikabel, ma soit. Ma op jidde Fall
gétt et awer och scho Pisten, notamment an
engem Avis vun der Chambre des Salariés, wéi
een dat kéint besser organiséieren; dat heescht,
d’Remuneratioun an och d’Sécherheet vun de
Stagiairen. Dat ass eis elo alles e bésse flou.

Flou an eisen Aen, an do ginn ech och an déi-
selwecht Richtung wéi d'CSV, dat ass och de
Rekrutement an d’Personal, wat do schaffe
waert. Mir kénnen novollzéien, datt grad och
nach an enger Hotelsschoul mussen Expertisé
geholl ginn, déi méi original sinn, ma d’'Dero-
gatioune schéngen eis eendeiteg nach ze flou
ze sinn an désem Gesetz. A mir mengen och,
datt esou Derogatioune misste méi konkret
festgeluecht ginn, iwwerhaapt an der Ge-
setzgebung vun 2015.

Mir maachen eis prinzipiell och Suergen, dat
hu mer awer och schonn hei gesot, iwwert déi
verschidde Gesetzgebungen, déi all Kéiers ad
hoc fir all Schoul geschafe ginn. Déi Liberal, déi
fannen dat interessant, well an hiren Aen ass
dat esou eng Emulatioun, déi do entsteet. A
bon, jo, dat ass e gewésse Kompetitivitéits-, e
Konkurrenzgedanken, deen an der Ecole pu-
blique soll do entstoen.

Mir hunn eng aner Analys. Mir sinn net der
Meenung, datt dat esou funktionéiere wéert. A
mir sinn och der Meenung, datt Autonomie an
demokratescht Matbestemmen an engem
anere Kader misst organiséiert ginn, an engem
Kader och, wou all Schoul muss genuch Métte-
len hunn an déiselwecht Méttelen hunn. An déi
mussen zu 100% vum Stat a vun der éffentle-
cher Hand assuréiert sinn, well soss gi mer an
eng Richtung, wou déi verschidde Lycéeén net
méi déiselwecht Dispositioune waerten hunn;
déi eng géint déi aner. Bon, ma dat ass nach
eng aner Diskussioun.

Ech wollt awer nach e kleng Wuert verléieren,
well dat mech interesséiert, wa mer scho beim
Léiere vun der Gastronomie sinn. D‘Madamm
Statssekretdrin war jo op der Springbreak, wéi
dat hautzedaags heescht... Doriwwer kéint een
och nach diskutéieren, iwwert de Gebrauch vu
komesche Wierder vum Wirtschaftsministére.
Ech weess net, ob se ganz genau wéssen, wat
Springbreak an den USA heescht. Ma soit!

(Hilarité)
Vuole fare I'americano, wésst Der. Dat ass e
béssen esou, wann een do wéllt den Amerika-

ner spillen, an duerno ass een e bésse ridicule.
Ma soit, dat ass eng Saach!

Ma do gouf jo annoncéiert, fir zu Suessem am
Schlass eng Spezialschoul och esou ze maa-
chen, Bocuse an esou weider. E prestigiéise
Projet, et kéint en interessante Projet sinn. Et
gétt allerdéngs och schonn e Projet, deen,
mengen ech, d’Suessemer Gemeng selwer aus-
geschafft huet, dee wahrscheinlech vill méi pe-
renne ass.

A wat ech net verstinn, dat ass, datt einfach
deen ee Projet, deen aneren ewechkickt. An
ech géif et awer interessant fannen, ech soen
dat, ech sinn emol net aus dem Siden, ech
sinn net concernéiert, md ech géif et interes-
sant fannen, well de Sujet mech interesséiert,
wann och eng Kéier kéint doriwwer diskutéiert
ginn. Ech hoffen och, datt de Suessemer Schaf-
ferot sech fir eng Kéier emol géint d'Regierung
kéint behaapten. Dat kéint emol eng Kéier ge-
schéien.

(Hilarité)
Neen, ma Spal beiseite! Dat wier awer eng

wichteg Saach. Ma voila, ceci étant dit, mir
waerten eis enthale bei désem Projet.

Ech soen lech Merci.

B M. Mars Di Bartolomeo, Président.-
Merci. Domat si mer um Enn vun der allge-
menger Diskussioun. An d'Wuert huet den Er-
zéiungsminister, den Har Claude Meisch.

Prise de position du Gouvernement

B M. Claude Meisch, Ministre de I'Education
nationale, de I’Enfance et de la Jeunesse.- Merci,
Har President. Dir Dammen an Dir Haren, och
e Merci un de Gilles Baum als Rapporteur. Ech
mengen, alles ass erkldert. Vldicht een Aspekt
nach, dee kann ech derbaifligen, naamlech
datt dat heiten ee vun de Resultater ass vun
engem laange Reflexiounsprozess, dee mer ze-
summe mam Secteur vun der Gastronomie,
der Horeca gefouert hunn, ndamlech fir ze ku-
cken, wat fir eng Akteuren, wat fir eng Forma-
tioune mer sollen ubidden, wat mer vlaicht un
neie Formatioune brauchen, wien och wat fir
ee Role doranner soll iwwerhuelen.

An natierlech ass och do de Réle vun dem
Flagschéff vun der Ausbildung am Berdich vun
der Gastronomie, naamlech der Hotelsschoul
zu Dikrech, ugeschwat ginn, wou jiddweree
sech eens ass - an dést Gesetz iwwersetzt dat
och elo nach eng Kéier an e legale Kader
eran -, datt d’Hotelsschoul zu Dikrech, déi elo
d’Hotels- an Tourismusschoul vun Dikrech ass,
eben och d‘Exzellenz soll  duerstellen,
d’‘Exzellenz soll férderen an zesumme mat
enger Rei vun anere Schoulen, déi och an
deem Berdich Formatiounen ubidden, soll ku-
cken, datt mer souwuel genuch Leit ausbilde fir
dee Secteur, well et e Secteur ass, deen nach
ganz vill astellt an och Problemer huet anzestel-
len, hei zu Létzebuerg ze rekrutéieren, an awer
och an der Qualitéit ganz gutt ausgebilte Leit
ausbilt, well et sinn déi, déi mat ganz ville Leit
hei zu Létzebuerg an och vu baussen a Kontakt
sinn.

A wa mer vu Nation Branding schwatzen, nach
eng Kéier en neit |étzebuergescht Wuert, wat
mer oft gebrauchen, dann ass dat dote sécher-
lech deen éischte Moyen, fir op eis opmierksam
ze maachen, fir ze weisen, datt mer fréndlech
sinn, datt mer oppenhderzeg sinn an datt mer
och wéssen, wat gutt Kichen an e gudde Patt
ass.

Villmools Merci.

B M. Mars Di Bartolomeo, Président.-
Merci och. Ech mengen, da kéinte mer zur Of-
stémmung iwwert de Projet de loi 7303 iwwer-
goen.

Vote sur I’'ensemble du projet de loi 7303 et
dispense du second vote constitutionnel

An d'Ofstémmung fankt un. Fir d’Eischt déi
perséinlech Stémmen. Dann d’Procuratiounen.
An d'Ofstémmung ass elo... nach net grad...
ofgeschloss.

54-mol Jo, 3-mol Neen an 2 Abstentiounen.
Domat ass de Projet 7303 ugeholl.

Résultat définitif apres redressement: le projet de
loi 7303 est adopté par 55 voix pour, 3 voix
contre et 2 abstentions.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,

Félix Eischen, Léon Gloden (par M. Laurent
Mosar), Jean-Marie Halsdorf, Mmes Martine
Hansen, Francoise Hetto-Gaasch, M. Aly Kaes,
Mme Claudine Konsbruck, M. Marc Lies, Mme
Martine Mergen, M. Paul-Henri Meyers, Mme
Octavie Modert, MM. Laurent Mosar, Gilles Roth,
Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet
(par Mme Nancy Arendlt);

MM. Marc Angel, frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol (par M. Alex Bodry), MM.
Mars Di Bartolomeo, Georges Engel, Franz Fayot,
Claude Haagen et Mme Cécile Hemmen;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (par
M. Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini (par Mme Viviane Loschetter).

Ont voté non: MM. Gast Gibéryen, Fernand
Kartheiser et Roy Reding.

Se sont abstenus: MM. Marc Baum et David
Wagner.

Ass d’Chamber bereet, d'Dispens ze froen?
(Assentiment)
Merci. Dann ass dat esou decidéiert.

A mer géifen zum nachste Projet iwwergoen,
de Projet de loi 7334 iwwert d'Biokldranlag zu
Iwwersyren. An d‘Wuert huet de Rapporteur,
den Har Henri Kox.

11. 7334 - Projet de loi autorisant le
Gouvernement a participer:

1° au financement des travaux né-
cessaires a I'extension et a la moder-
nisation de la station d’épuration
biologique intercommunale du bas-
sin hydrographique de la Syre supe-
rieure a Uebersyren;

2° au financement des infrastruc-
tures de traitement des eaux ur-
baines résiduaires en provenance du
centre pénitentiaire de Schrassig;

3° au financement des infrastruc-
tures de raccordement et de trai-
tement des eaux usées de la zone aé-
roportuaire a la station d’épuration
biologique d'Uebersyren

Rapport de la Commission de I’Environne-
ment

B M. Henri Kox (déi gréng), rapporteur.-
Merci, Hér President. Hei geet et effektiv ém
d'Klaranlag zu Iwwersiren. Eier ech awer zum
eigentleche Projet kommen, wollt ech awer e
klenge Bilan zéien, well a mengem schréftleche
Rapport e puer Zuelen awer genannt sinn. An
et ass awer wichteg, déi eng Kéier hei ze er-
nimmen.

Mir wéssen, dass mer viru fénnef Joer e bésse
méi schwéier ugefaang hunn, well mer och
eng Strof kritt hunn, well mer Retarden haten.
Awer méttlerweil ass iwwert déi ganz Legislatur
ganz gutt geschafft ginn, an dat am Zesum-
mespill mat de Syndicaten an de Gemengen,
well eleng de Stat kann et net riichten. An dofir
war et wichteg, dass och d’Gemengen hir Res-
ponsabilitéit iwwerholl hunn, an och déi ent-
spriechend Syndicaten.

Haut kann ee soen: 95% gi biologesch trai-
téiert. Dat mécht am Ganzen - dat ass dee sou-
genannten ,Einwohnergleichwert” -, dat ass
bal 1 Millioun Einwohnergleichwert, déi hei a
Létzebuerg traitéiert ginn. Et ginn awer och
nach 107 mechanesch Klaranlagen, wvun
deenen een awer nach muss soen: 60 ginn elo
vergréissert a 37 ginn der ganz nei gebaut. Dat
sinn nach eng Kéer 16.000 Einwohner-
gleichwerter.

(Mme Simone Beissel prend la présidence.)

2017 gouf en Invest gemaach oder Subven-
tioune vun der AGE oder dem Fonds pour la
gestion de I'eau, iwwer 140 Milliounen als Sub-
ventioun, an Eegeméttel nach eng Kéier: 94.
An déi ndchst zéng Joer gesi vir, dass nach eng
Kéier 1,1 Milliard mussen investéiert ginn. Also,
et steet nach munches bevir, énner anerem, an
da kommen ech zum eigentleche Projet hei: Et
geet och ém déi sougenannte véiert Stuf.

Wat heescht dat? Dir wésst alleguerten, d'Me-
dikamenter an nach aner Produiten, d’Micro-

